
XX əsrdə öz inkiĢafının ən intensiv mərhələsinə qədəm qoymuĢ “dil 

Ģəxsiyyəti” nəzəriyyəsi öz dövrünün aparıcı fəlsəfi doktrinalarının təsirindən 

kənarda qalmamıĢdır. Fəlfəsi doktrinaların bir-birini ən sürətli Ģəkildə əvəz-

lədiyi bu yüzillikdə insana, Ģəxsiyyətə, insanların ən aparcı ünsiyyət və fikri 

ifadə vasitəsinə münasibətin bir formatdan digər formata intnesivliklə keçid 

etdiyi XX yüzillikdə dil Ģəxsiyyəti nəzəriyyəsinin də fərqli nəzəri zəminlərə 

“oturdulma” cəhdləri müĢahidə edildi. Heç Ģübhəsiz ki, bu ilk növbədə, 

“çox vaxt fəlsəfənin bütün elmlərin anası hesab edilməsi”, “ictimai Ģüurun, 

məhz, fəlsəfi kateqoruiya olması” və bu səbəbdən də “müasir təbiətĢünaslı-

ğın, fizikanın, riyaziyyatın fəlsəfəyə əsaslandığı” kimi, “dilçilik elminin də 

... ilkin inkiĢaf mərhələsində fəlsəfənin bir hissəsi kimi meydana gəlməsi” 

gerçəkliyini əyani Ģəkildə təsdiq edir [1, s. 19]. 

Digər tərəfdən dilin fəlsəfənin ən qlobal problemlərindən biri olması 

gerçəkliyinin etiraf edildiyini də ortaya qoyur. Belə ki, S.Xəlilovun qeyd et-

diyi kimi, “xüsusən dillə ifadə olunan bilik artıq ancaq sonlu, müəyyən və 

riyaziləĢdirilə bilən, məntiq formaları əsasında qurulan, bir sözlə, formal bi-

likdir – informasiyadır. Canlı bilik isə hələ varlıqla əlaqələrdən tam məh-

rum olmamıĢ, qoparılıb ayrılmamıĢ, dil qəlibinə salınmamıĢ, “konservləĢ-

məmiĢ” bilikdir (kursiv bizimdir. – B.M.) [2, s.73]. Dilçilik və fəlsəfənin 

müĢtərək fəaliyyəti nəticəsində həm real dil, həm də potensial “dil” bilik, 

yəni altĢüur bilik paradiqmalarını “istehsal edən” idrak fəqliyyəti öyrənilir. 

Dil Ģəxsiyyəti (həm fərdi, həm də milli dil Ģəxsiyyətlərindən söhbət gedir) 

geniĢ anlamdakı bilik paradiqmalarını ehtiva etdiyindən hər iki kontekstdə, 

yəni həm verbal reallıq qazanmıĢ (mətnlər formatında ifadə tapmıĢ) bilik pa-

radiqmalarını, həm də informasiya metabolizmi formatını formalaĢdıran 

koqnitiv mexanizmlər sistemini əhatə edir. Təsadüfi deyil ki, məhz XX əsr-

də “Dil mövcudluğun əsası olduğundan, elə dünyanın özü də sonsuz, nə-

hayətsiz mətni təcəssüm etdirir. Əslində, hər şey mətnləşir” [ 3, s.88] – ki-

mi flaqman lozunq formalaĢa bilmiĢdir. Dekonstruksiya ideoloqu J.Derrida-

nın dilindən səslənmiĢ bu ifadənin perifrazına yol versək deyə bilərik ki, əs-

lində “Dil və eləcə də nitq davranıĢı Ģəxsiyyətin əsas ifadə formalarından bi-

ri, bəlkə də birincisi olduğundan Ģəxsiyyət özünü elə nitqində, dil kimliyin-

də təzahür etdirir. Əslində, Ģəxsiyyətin kimliyi onun ifadə etdiyi mətnlərdə 

gizlidir. Hər Ģey (Ģəxsiyyətin bütün arzu-istəkləri; motiv və intensiyaları; əx-

laqi-etik tabu və doqmaları, estetik proritetləri və s.) mətnləĢir”. Bu baxım-

dan, dilin fəlsəfi problemlərinə daha dərindən baĢ vurulması XX əsrdə dil 

Ģəxsiyyəti ideyasının daha da təkmilləĢməsinə, onun sırf linqvistik təlim for-

matından çıxaraq multidisiplinar problemə statusundakı mövqelərinin sabit-

ləĢməsinə yol açdı. 

XX əsr fəlsəfi cərəyanları – pozitivizm (L.ViqtenĢteynin timsalında), ek-

zistensionalizm (M.Haydeggerin timsalında), neokantçılıq (E.Kassirerin timsa-

lında), struktulizm və poststrukturalizm (R.Bart, M.Fuko), o cümlədən, dekon-

struksiya (J.Derrida), habelə psixologiyadan fəlsəfəyə və ümumilikdə humani-

tar elmlərə “sıçramıĢ” ən gənc cərəyanlardan olan psixoanaliz (Z.Freyd, 

J.Lakan), analitik psixologiya (K.Q.Yunq) və b. dil Ģəxsiyyəti nəzəriyyəsinin 

ideya-konseptual zəminin formalaĢmasında həlledici rol oy-namıĢdır. 

M.A.Demyankonun qeyd etdiyi kimi, XX əsrin 20-30-cu illərinin dil-

çilik görüĢləri estetik individualist K.Fossler, filosof-simvolist E.Kassirer, 

ekzistensionalist və eyni zamanda personalizasiya tərəfdarı L.Vaysgerberin 

ciddi təsirinə məruz qalmıĢdır [4, s.19]. Göründüyü kimi, L.Vaygerberin dil-

çilik görüĢləri və deməli onun əsasını qoyduğu “dil kimliyi” nəzəriyyəsi do-

layısı ilə həm də eksitensionalizm fəlsəfi cərəyanının əsas doqmalarının təsi-

rindən yan ötməmiĢdir. XX əsrin I yarısında fəlsəfi fikirlərin zəngin koley-

doskopunun “dil kimliyi” nəzəriyyəsinə hansı aspektdən və hansı səviyyədə 

təsir etdiyini müəyyənləĢdirmək üçün ayrı-ayrı istiqamətlər üzrə təhlilimizi 

davam etdirək. 

Pozitivizmin “dil kimliyi” nəzəriyyəsinə təsiri: Dil kimliyi nəzəriy-

yəsinin yaranmasında həəledici rol oynamamasına baxmayaraq, Karl Fosler 

(və onun idealist pozitivizmi Ģəxsiyyət – dil, idiostil problemlərinin təhlilinə 

böyük töhvə vermiĢ dilçilər sırasında anılır. 

Dilçilikdə pozitivizm daha çox Karl Fosslerin adı ilə bağlansa da, əs-

lində bu fəlsəfi cərəyanın ciddi təsirini öz üzərində hiss etmiĢ dilçilər “Gənc 

qrammatiklər məktəbi”nin nümayəndələri olmuĢlar. N.S.ġarafutdinovun 

qeyd etdiyi kimi, “gənc qrammatiklər” nə romantiklər idi, nə də naturalistlər 

idi. Onlar üzlərinin “fəlsəfəyə inamsızlığında” Oqüst Kontun pozitivizminə 

və Herbertin assosiativ psixologiyasına istinad edirdilər. Maraqlıdır ki, 

“Gənc qrammatikləri” tənqid edən Fosslerin özü də birinciləri pozitivistlər 

qismində dəyərləndirir [5, s.219]. Yəni, burada eyni pozitivist platformda 

yanaĢma fərqliliyindən söhbət gedir. 

Məlumdur ki, dilin fəlsəfi problemlərində daha çox, canlı insanın da-

nıĢığına diqqət yetirilməsini vacib sayan, dialektlərin öyrənilməsinin labüd-

lüyünü önə çəkən “gənc qrammatiklər” dilin olduğu kimi, yəni fəlsəfi “yük-

ləmələrdən” kənar öyrənilməsini daha doğru hesab edirdilər. “Dili (yəni, 

abstrakt anlayıĢdakı “dili” – B.M.) xüsusi bir Ģövqlə, danışan insanı isə çox 

az tədqiq edildiyini” özünəqədərki dilçiliyin əsas qüsusrlarından sayan 

Leypsiq məktəbi (kursiv bizimdir. – B.M.) [6, s. 33]. 

Göründüyü kimi, pozitivizm dilçilik araĢdırmalarının vektorunu daha 

çox insanın, fərdin üzərinə, canlı danıĢığın üzərinə keçirmək ehtiyacını yara-

dır. Maraqlıdır ki, XIX əsr dilçiləri danıĢan insanın nitqinə diqqətin yönəl-

dilməsi vacibliyini vurğulasalar da, bu istiqamətdə araĢdırmalar, o cümlədən 

“dil kimliyi” nəzəriyyəsi yalnız onilliklər sonra ərsəyə gələ bildi. Bu kon-

tekstdə N.Ġ.Jinkinin fikri ilə razılaĢmamaq çətindir. Dilçi bir qədər ironik 

tərzdə qeyd etmiĢdir: “Nə qədər paradioksal görünsə də, dilçilər uzun müd-

dət susan insanı tədqiq etmişlər” (kursiv bizimdir. – B.M.) [7, s. 25]. Məhz, 

XIX əsrin sonu-XX əsrin əvvəllərindən etibarən danıĢan insana maraq artıq-

ca, Humboldtun fərdin dili ilə toplumun, xalqın dilinin ortaqlığı və fərqlili-

yinin, habelə birgəmövcudluq Ģəraitinin öyrənilməsinə maraq da artdı. Və 

pozitivist nöqteyi-nəzərdən, dilin tədqiqi məsələlərində fərdin fəaliyyəti, yə-

ni nitq fəaliyyəti prizmasından öyrənilməsinə üstünlük verilməyə baĢlanıldı. 

XX əsrə pozitivizm estafetini ötürülməsində Karl Fosslerin estetik 

idealizmi mühüm rol oynamıĢdır. Dilçilikdə pozitivizm ideyalarının inkiĢaf 

etdirilməsi kontekstində Karl Fosslerin dil və Ģəxsiyyət (fərd) probleminə 

münasibəti xüsusi maraq doğurur. 

K.Fosslerin 1904-cü ildə iĢıq üzü görən “Dilçilikdə pozitivizm və 

idealizm” əsərində üslubiyyatı ön plana alan, onun “sintaksisdən öncə gəldi-

yini” və əslində, sintaksisi “müəyyənləĢdirdiyini” iddia edilirdi. K.Fossler 

yazırdı: “Qrammatika, əslində üslubların və ya ədəbiyyatın tarixinin bir 

hissəsidir... Üslub – ümumidən fərqli olaraq, dilin individual istifadəsidir. 

(burada üslub nitqlə eyniləĢdirilir. – B.M.)..Fərdi yaradıcılığın bəhrəsi oldu-

ğundan dil istifadəsini üslubiyyat öyrənir... Əvvəl üslubiyyat, sonra sintak-

sis.” (kursiv bizimdir. – B.M.) [8, s.170]. Göründüyü kimi, eyni fəlsəfi plat-

formdan – pozitivizmdən nəĢət tapmalarına baxmayaraq, K.Fosslerin 

idealist pozitivizmi “gənc qrammatiklərin” dil fəlsəfəsinə oppozisiyada du-

rur. Z.Ġ.Rezanovanın da diqqət çəkdiyi kimi, K.Fossler yalnız hazır “mətn 

formatında dil və şəxsiyyətin, dil və xalqın dərin kauzal əlaqəsinin anlaşıla 

biləcəyi” mövqeyindən çıxıĢ ediridi. Bu baxımdan Fossler aparıcı linqvistik 

fənn kimi üslubiyyatı nəzərdən keçirməklə kifayətlənməyib, onu (stilistika-

nı) həm də kulturoloji fənn statusunda nəzərdən keçirməsi tam məntiqəmü-

vafiq görünür (kursiv bizimdir. – B.M.) [9, s.142]. Fossler dilçilikdə bilava-

sitə linqvistik təhlil formatını ikinci plana atmaqla, məzmun və üslub cəhəti-

ni ön plana alması, onun ümumiyyətlə, klassik anlamdakı linqvistikanın iye-

rarxik cəhətdən ədəbiyyat və kulturologiyandan daha “sonrakı” mövqeyə 

salması anlamına gəlirdi. Bu yanaĢma isə son nəticədə, Fosslerin “dil kimli-

yi” konsepsiyasında sırf üslub, idiostil aspektlərinin daha böyük faktor kimi 

nəzərə alınmasın ĢərtləndirmiĢ və hətta sonuncuların da (üslub və idiostilin 

də) linqvistik təhlil formatında deyil, filoloji-kulturoloji dəyərləndirmə for-

matında təqdim olunmasına yol açmıĢdır. 

Məlumdur ki, pozitivizm fəlsəfəsi ilə yanaĢı, italyan filosof-estetik 

Benedetto Kroçenin (1866-1952) təsirinə məruz qalmıĢ K.Fossler dili fərdi 

yaradıcılıq məhsulu kimi dəyərləndirirdi [10, s.324] ki, bu da əslində dil 

kimliyi ideyasının nəzəri platformu ilə səsləĢən yanaĢma kimi dəyərləndirilə 

bilər. Məhz, B.Kroçenin təsirilə Fosslerin estetik idealizmi nitq aktını yara-

dıcılıq aktına, hətta poeziyaya bərabər tutmağın, dilçiliyi estetika ilə vəhdət-

də nəzərdən keçirməyin məqsəduyğunluğunu önə sürdü (bax: [11, s. 2]). 

“Mən də Kroçe kimi dilçiliyi tarix fənnləri sırasında aid edirəm” – etirafını 

səsləndirən K.Fossler dili fərdi yaradıcılıq təzahürü olan ayrı-ayrı “dil istifa-

dələrinin, dil ifadələrinin” (yəni, fərdi nitq təzahürlərinin – B.M.) məcmusu 

kimi nəzərdən keçirir. “Nə qədər fərd varsa, bir o qədər üslub var” [10, 

s.324, 328] – deyən dilçi, əslində abstrakt dili təyinləndirə bilmir. Bu məna-

da Fosslerin “dil kimliyi” konsepsiyasında müəyyən assimmetriklik ortaya 

çıxır: dilçi fərdi dil kimliyini ön plana almaqla, milli, sosial, yəni toplumsal 

dil kimliyinin konturlarını dəqiqləĢdirməkdə çətinlik çəkir. Lakin obyektiv-

lik naminə onu da qeyd edək ki, Fossler “dilçiliyin idealistik sisteminin” təf-

sirini dilə gətirdiyi kontekstdə dillərin “xalq individullığına” görə fərqləndi-

rilməsi və müvafiq istiqamətdə təhlil edilməsi vacibliyini də vurğulamıĢdır. 

Lakin burada da dillərin yalnız 1) sırf estetik və 2) estetik-tarixi aspektdən 

tədqiqinin mümkünlüyünü qeyd edən dilçi, fonetika, morfologiya, sintaksis 

əsasında dil materillarının dəyərləndirilməsinin “nəzəri deyil, sadəcə praktik 

fərziyyələrə istinadən” mümkün ola biləcəyini də iddia etmiĢdir [10, s. 333]. 

BaĢqa sözlə desək, Fosslerə görə, dil yalnız fərdi dil kimliklərinin, fərdi üs-

lub təzahürlərinin məcmusu olamaqla yalnız sırf estetik və tarixi planlı təh-

lillərə məruz qala bilər. Yəni, dilçi estetik “fasad”ın hansı dil vahidlərinin iĢ-

tirakı ilə “ucaldırlmasının” öyrənilməsini “texniki tərəf” sayaraq bir o qədər 

də əhəmiyyətli məqam kimi dəyərləndirmir. Dilçilik ədəbiyyat, tarix və es-

tetikanın yardımçı altdisiplini statusu səviyyəsinə endirilməklə bərarbər, “dil 

kimliyi” anlayıĢı sırf estetik-idealist rakursdan dəyərləndirilir. 

Yeni pozitivist platformdan çıxıĢ edən K.Fosslerin açıqladığı mövqeni 

antipozitivizm kimi dəyərləndirən Z.Ġ.Rezanova onun (Fosslerin – B.M.) 

təkcə pozitivizmə qarĢı deyil (burada pozitivizm deyildikdə, “gənc qramma-

tiklərin” pozitivist konsepsiyası nəzərdə tutulur. – B.M.), eləcə də F.de Sös-

sürün XX əsərin əvvəllərində artıq dilçilik tədiqatlarına yeni istiqamət ver-

miĢ strukturalizminə qarĢı da çıxıĢ etdiyini vurğulamıĢdır [9, s. 141]. Fossle-

rin yanaĢmasına görə, strukturalizm dili və deməli dil kimliyini onun idealist 

ruhundan kənar, estetikasını nəzərə almadan tədqiq edir, sırf formal, yəni 

struktur özəllikləri ön plana alır. Halbuki (K.Fosslerə görə) dilin, ayrı-ayrı 

fərdlərin təkrarsız “dil ifadələrində” təzahür tapan qrammatika deyil, üslub, 

tarix və estetikadır. 

Dil kimliyi nəzəriyyəsinin təĢəkkül tarixini izləmiĢ V.M.Alpatov qeyd 

edir ki, Fosslerin əsəri yalnız müqayisəli-tarixi dilçiliyin əsl mənada “linqvis-

tika” kimi qəbul edildiyi dövr üçün ciddi rezonans yaratmıĢdır. Bununla belə 

etiraf etmək lazımdır ki, 1949-cu ildə vəfat etmiĢ və hələ həyatda ikən “lin-

qvistik autsayderə” çevrilərən, nekroloqunda yalnız ədəbiyyatşünas kimi xa-

tırlanılan Karl Fosler (kursiv bizimdir. – B.M.) [12, s.52] dil kimliyi nəzəriy-

yəsinin “Ģəxsiyyətə yaxınlaĢmasında” əhəmiyyətli dərəcədə rol oynamıĢdır. 

Bütün bu təzadlı dəyərləndirmələrinə baxmayaraq, K.Fosslerin adı 

haqlı olaraq, “dil kimliyi” nəzəriyyəsinin ideya qaynaqları rolunda çıxıĢ et-

miĢ dilçilər sırasında çəkilməkdədir (bu barədə daha ətraflı bax: [13, s.2]; 

[14, s.145]; [15, s.170]). 

Fosslerin “dil kimliyi” konsepsiyasının təhlilini yekunlaĢdıraraq belə 

ümumiləĢdirmə apara bilərik: V.P.Muratın qeyd etdiyi kimi, Fossler Hum-

boldt ideyalarının təhrifinə yol verərək, üslubiyyatı dilçiliyin mərkəz fənn 

elan etmiĢ və dilə yalnız fərdi-individual baĢlanğıc tanımaqla, ümumi olanı – 

xalqın dilini, demək olar ki, ikinci plana atmıĢdır [16]. Məhz, bu cəhət Foss-

lerin fərdi dil kimliyinə yanĢmasını mahiyyət etibarilə Leo Vaygerberin “dil 

kimliyi” nəzəriyyəsindən keyfiyyətçə fərqləndirir. Belə ki, neohumboldtçuluq 

platformundan çıxıĢ edən Vaysgerber Humboldtun ümumi və xüsusi olan dil 

reallaĢması formatını mənimsəməklə onu fərdi milli kimlik və xalq milli 

kimlyi formatına salmıĢdır. Fossler isə həmin dixotomiyanı iyerarxik “zəncir” 

Ģəklinə salaraq, fərdi üsluba birmənalı üstünlük tanımıĢdır. 

Banovsha Mammadova  

Summary 

The Reflection of the Idealist Positivism in Karl Vossler’s  

“Language Personality” Conception 

 

The article studies the problem of reflecting idealistic positivism in the 

theory of "linguistic personality" by Karl Vossler. It reveals that Karl Vossler's 

"linguistic personality" theory places a strong emphasis on an individual's linguistic 

identity while ignoring the linguistic personalities of society, individuals, and 

ethnic groups. According to Vossler, the linguistic personality of a people is just a 

collection of various individual linguistic personalities. Thus, he came to accept the 

idea that different individual linguistic personalities actually serve as the 

foundation for the abstract linguistic personality of the people and society. K. 

Vossler refuses to identify anything other than the "author's style" in a person's 

linguistic personality due to his dedication to aesthetic idealism, ignoring other 

factors. Due to his adherence to aesthetic idealism, K. Vossler refuses to perceive 

anything other than the "author's style" in a person's linguistic personality, 

disregarding the reality that different linguistic personalities have phonetic, lexical, 

and grammatical characteristics. 

Social, psychological, cognitive, pragmatic aspects of human (personality) 

speech behavior and their reflection in the linguistic picture of the world, as well as 

the language used by people in their professional activities, become the subject of 

increasing interest of researchers. 

 

Бановша Маммадова 

Резюме 

Об отражении идеалистического позитивизма в теории  

«языковой личности» Карла Фосслера 

 

В статье исследуется проблема отражения идеалистического позити-

визма в теории «языковой личности» Карла Фосслера. Выявляется что, Карл 

Фосслер в своей теории «языковой личности» делает акцент на индивидуаль-

ную языковую идентичность, оставляя вне зоны своего внимания языковую 

личность социума, народа, этноса. Согласно Фосслеру, языковая личность 

народа – это всего лишь совокупность различных индивидуальных языковых 

https://journals.umcs.pl/ff/article/download/4252/4693
http://tapemark.narod.ru/les/594b.html

личностей. Он тем самым принимал факт того что, абстрактная языковая 

личность народа, социума на самом деле служит основой, базисом для 

различных индивидуальных языковых личностей. В силу своей привержен-

ности к идеям эстетического идеализма, К.Фосслер отказывается видеть в 

языковой личности индивида ничего кроме «авторского стиля», тем самым не 

беря во внимания факт наличия фонетических, лексических и граммати-

ческих особенностей индивидуальных языковых личностей. 

